
Алтынньы 1-9 күннэригэр 
гражданскай оборонаҕа уонна 
ыксаллаах быһыыга-майгыга Бү-
түн Россиятааҕы штабной трени-
ровка саҕаламмытынан улуус ба-
һылыгын планерката сарсыарда 
7 ч. 30 мүн. ыытылынна. Манна 
хас биирдии тэрилтэ ГО уонна 
ЧС салаатынан анал пакеттаах 
буолуохтаах, сорох тэрилтэлэргэ 
араас вводнайдар киириэхтэрин 
сөп. Бу күннэргэ анал былааны-
нан селекторнай мунньахтар, 
кэккэ тэрээһиннэр ыытыллыах-
таахтар. 

*  *  *

ТХУ иһитиннэрбитинэн бу 
нэдиэлэнэн үүнээйини хомуй-
уу түмүктэниэхтээх. Оттооһун 
былаана 95% тэҥнэстэ, сиилэскэ 
былаан туолла, сенажка была-
ан ыйыллыбатах эрээри сөптөөх 
кээмэй уурулунна. Оҕуруот аһы-
гар былааннар туолбатылар. Кла-
стердарынан хотоннору тутуу, 
өрөмүөннэри ситэрии сэтинньи 1 
күнүгэр түмүктэниэхтээх. 

*  *  *

Тутуу эйгэтигэр саамай ула-
хан объегы — Озернай кварталы 
— ситэриигэ билигин да элбэх үлэ 
күүтэр. Сирин оҥоруу, ол эбэтэр 
уулуссалар, тротуардар асфа-
лынан бүрүллүүлэрэ уопсай са-
бардама 33600 кв.м буоллаҕына 
билигин 12000 кв.м оҥоһуллубут, 
онон, быйыл барыта үмүрүйэрэ 
саарбахтардаах. 

Партизан орто оскуолатын 
тутууга үбүлээһинигэр хойутаа-
һын баар, бу объект Саҥа дьылга 
диэри ситэн үлэҕэ киириэхтээх. 
Оҕо садтарыгар Граф Биэрэгэр 
уот линиятын көһөрүүгэ эбии 250 
тыһ. солк. наада. НКТЭ иэс суо-
тугар итиитин киллэрбит, онон 
Өктөөп бырааһынньыктарыгар 
диэри бу детсад үлэҕэ киириэх-
тээх. Нам селотугар 6 №-дээх оҕо 
саада «Үтүө дьыала» чэрчитинэн 
тутуллар, олохтоох дьаһалта эргэ 
объегы көтүрүүгэ уматык туру-
орсар. Уопсайынан улууска бый-
ыл «Үтүө дьыалалар» чэрчилэ-
ринэн 11 объект тутуллар, онтон 
7-тэ быйыл үлэҕэ киириэхтээх.

Никольскайга АКЦ объегар 
уоту киллэрии боппуруоһа бы-
һаарыллыахтаах, ону сэргэ та-
һын бүрүйүүгэ эбии 250 тыһ. 
солк. эрэйиллэр. Намҥа «Ветхое 
жилье» программанан тутуу хаа-
чыстыбатын бэрэбиэркэлээбит-
тэр, былырыын үлэҕэ киирбит ик-
ки объекка дьиэлэр тас өттүлэрин 
благоустройствотыгар претензи-
ялар этиллибиттэр. Бу нэдиэлэҕэ 
саҥа тутуллар дьиэлэр эркиннэ-
рин ууруу ситэриллиэхтээх. 

*  *  *

Спортуправление иһитин-
нэрбитинэн «Кросс наций» ак-
ция чэрчитинэн сатыы хаамыы 
Күнүгэр улахан дьон өттүттэн 
кыттыы мөлтөһүөр буолла. Дэ-
гиттэр спортсмен П.И. Алексеева 
кэриэһигэр турнирга 140 кыт-
тааччылаах 10 хамаанда күөн 
көрүстэ. 

*  *  *

Киин балыыһа үлэһиттэрэ нэ-
һилиэктэргэ дьону көрө тахсыы-
ларыгар приемҥа кэлии аҕыйах, 
онон, нэһилиэктэр баһылыкта-
ра дьонноро доруобуйаларын 
көрүнэллэригэр болҕомто уурал-
лара наада буолбут. Партизаҥҥа 
«Отделение сестринского ухода» 
диэн 10 куойкалаах паллиатив-
най киин аһылынна. 

Бэлиэтэннэ В. КАСЬЯНОВ

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Бээтинсэіэ Партизан бөЇүө-

лэгэр икки түЇүмэх үөрүүлээх 
түгэннэр бэлиэтэннилэр. Ол 
курдук «Отделение сестринско-

го ухода», биитэр паллиативнай 
киин аЇылынна. Бу өссө 1995 с. 
кырдьаіастарга анаан реаби-

литационнай киин быЇыыты-

нан арыллан 2003 сылга диэри 
элбэх аіа саастаах дьоннор до-

руобуйаларын көннөрөн, сэниэ 
киллэринэн махтал үтүө-мааны 
тылларынан ахтыллара, киэҥ-

ник аатырбыта. Онтон үбүлээ-

Їин боппуруоЇа уустугуран 12 
сыл кэриҥэ оттуллан турбута, 
аҥара амбулатория быЇыыты-

нан үлэлээн кэллэ.
Улуус баһылыга А.П. Атла-

сов быыбар иннинээҕи програм-
матыгар бу реабилитационнай 
киини үлэтин сөргүтэн, үлэлэ-
тэн туһаҕа таһаарарга диэн анал 
пуун ылынан икки сыл доруо-
буйа харыстабылын министрэ 
А.В. Гороховы кытта ыллыкта-
ах кэпсэтиитин түмүгэр маннык 
отделение арыллар үөрүүлээх 
күнэ тосхойдо. Улуус киин ба-
лыыһатын кылаабынай быраа-
һа Л.А. Слепцов 13,5 штаттаах 
отделение сэбиэдиссэйин Алена 
Витальевна Соргоеваны (хаар-

тыскаіа)билиһиннэрдэ уонна бу 
паллиативнай отделение урук-
ку реабилитационнай киинтэн 

уратыларын кэпсээтэ. Урукку 
өттүгэр сүрүннээн кырдьаҕас-
тар доруобуйаларын чөлүгэр 
түһэрэргэ аналлаах үлэ барбыт 
буоллаҕына билигин дьиэлэригэр 
көрүү-истии усулуобуйата та-
быллыбат, ыарахан ыарыыттан 
күннэрэ-дьыллара ааҕыллыбыт 
дьон сөптөөх усулуобуйаҕа эм-
тэнэллэр уонна профессиональ-
най өттүнэн көрүүгэ-харайыыга 
сыталлар. Леонид Алексеевич 

бу отделение аһыллыбытынан 
олохтоох нэһилиэнньэттэн 4 кэрэ 
аҥар санитарканан үлэлии киир-
биттэрэ дьону үлэ миэстэтинэн 
хааччыйыыга дьоһун хардыы 
буоларын бэлиэтээтэ.

Саха дьонун сиэринэн норуот 
ырыаһыта Д.И. Кривошапкин 
бу отделение аһыллыытын си-

эрин-туомун тутуһан алҕаата, 
«Дьүрүл» фольклорнай ансамбль 
арчылааһыҥҥа кыттыыны ыл-
ла. Ол кэннэ киэҥ саалаҕа кии-
рэн эҕэрдэлээһин, бэлэх-туһах 
туттарыыта буолла. Улуус ба-
һылыгын бастакы солбуйааччы 
И.И. Сивцева мустубут дьону, 
үлэлиир персоналы үөрүүлээх 
түгэнинэн эҕэрдэлээн туран до-
руобуйа харыстабылын мини-
стрэ А.В. Гороховка, киин ба-

лыыһа кылаабынай бырааһа Л.А. 
Слепцовка, нэһилиэк баһылыга 
А.Н. Зыряновка Махтал сурук-
тары туттарда. Улуус ветеран-
нарын сэбиэтин председателэ 
С.Д. Кобякова өссө Партизан нэ-
һилиэгэр баһылыктыыр кэмигэр 
үлэлээбит реабилитационнай 

киини аҕынна, бу дьоҥҥо олус 
наадалаах тэрилтэ иккистээн 
тыын ылан үлэтэ саҕаламмыта 
Улуу Кыайыы 70 сылын бэлиэ-
тээһин чэрчитинэн бэртээхэй бэ-
лэх буолбутун бэлиэтээтэ уонна 
ыарыһахтар сынньалаҥнарын 
тэрийиигэ диэн телевизор ылар-
га сертификат туттарда. Соци-
альнай харалта управлениетын 
начальнига Н.Г. Парников бу ик-
ки сыл устата араас варианнар 
үөрэтиллэннэр реабилитацион-
най киинтэн саҕалаан санаторий, 
профилакторий о.д.а. быһыыты-
нан көрүллэн, кэлин маннык ис 
хоһоонноох учреждение буолбу-
тун сиһилии кэпсээтэ. 

Үөрүүлээх чаас кэнниттэн 
итии чэйдээх, сахалыы астаах-
үөллээх остуол тула санаа 
атастаһыыта, үөрүү өрөгөйө сал-
гыы барда. Партизан олохтоох-
торо өр сыллаах туруорсуулара 
олоххо киирбититтэн, ону таһы-
нан таас оскуолалара дьэндэйэн 
сотору кэминэн оҕо саҥатынан 
туоларыттан, бу киэһэ Кыайыы 
скверэ аһылларыттан санаала-
ра көтөҕүллэн үөрэ-көтө хаал-
лылар.

В. ГАВРИЛЬЕВ

Бэлиэ түгэн

ПАРТИЗАҤҤА 
ДЬОРО КЎН

Биһиги нэһилиэкпитигэр ал-
тынньы 2 күнүгэр «Эйэ былааҕа» 
диэн сквери үөрүүлээхтик арый-
дыбыт. Бу дьоро киэһэҕэ нэһи-
лиэкпит дьоно-сэргэтэ мустан бу-
ка бары Өйдөбүнньүк чүмэчитин 
уурдубут. Сквер аһыллыыта 

нэһилиэкпит баһылыга А.Н. Зы-
рянов манна үлэлээбит И. Пав-
ловка уонна ветераннарга сэмэй 
бэлэх туттартаата, сквер үлэтэ 
хайдах саҕаламмытын кэпсээтэ. 
Салгыы улуустан, нэһилиэктэр-
тэн ыалдьыттар кэлэн эҕэрдэ-

лээтилэр, тыыл ветераннарыгар 
сэмэй бэлэх туттардылар. Би-
һиги эйэлээх олохпут туһугар 
тыыннарын толук биэрбит биир 
дойдулаахтарбытыгар тыыннаах 
сибэкки дьөрбөтүн, чүмэчи уур-
дубут, чуумпуруу мүнүүтэтин 
оҥордубут. Баһылыкпыт А.Н. Зы-
рянов, улуус баһылыгын бастакы 
солбуйааччы И.И. Сивцева уонна 
сквер автора И. Павлов үөрүү-
лээх быһыыга-майгыга сквер 
арыллыбытын биллэрэн аалай 
лиэнтэни кырыйдылар. 

Түмүгэр эҕэрдэ концерт, на-
ҕараадалааһын, бырааһынньык-
тааҕы салют буолла. Төннүбэтэх 
буойуттары кэриэстээн Кыа-
йыы фонариктарын ыыттыбыт. 
Субуотаҕа нэһилиэк ветераннара 
Дьокуускай куоракка тутуллубут 
«Туймаада буойуна» саҥа сквери 
киирэн көрдүлэр. Бу күн Хаҥалас 
улууһун Улахан Аан нэһилиэ-
гин ветераннара уопут атастаһа, 
олохпутун-дьаһахпытын билсэ 
кэлэн бардылар.

П. СКРЯБИНА, Партизан

ЭЙЭ БЫЛААІА

Бастакы хаар түспүт кү-
нүгэр, алтынньы 5 күнүгэр, 
улуус тыатын хаһаайысты-
батын управлениетын кылаа-
бынай агронома С.Д. Новгоро-
дова: «Дьэ, хомуурбут түмүк-
тэннэ»,- диэн үөртэ.

Ол курдук, хортуоппуйу 
олордубут  бааһыналара 
(528,17 гектар) барыта хо-
муллубут. 3298 т хортуоппуй 
хостоммут. Былаан 74,7%-на 
эрэ толоруллубут. 1 гектар-
тан ортотунан 63 центнер 
үүнүү кэлбит. Бааһынайдар 
54 ц, тыа хаһаайыстыба-
тын тэрилтэлэрэ 64 ц, кэтэх 
хаһаайыстыбалаахтар 84 ц 
хомуйбуттар.

«Элбэх үүнүү кэлиэҕин 
саас уһуннук тымныйан уон-
на атырдьах ыйын саҥатыгар 
хаһыҥнаан атахтаата» диэххэ 
сөп эрээри сорох хаһаайыс-
тыбалар, нэһилиэктэр көр-
дөрүүлэрэ үрдүгүнэн үүнүү-
нү ылыы мөлтөҕүн барытын 
күн-дьыл кыһарыйбытыгар 
түһэрэр арааһа сүөргүтэ бэрт 
буолуо. Ким ыһыыны кэмигэр 
ыспыт, үүнээйини үчүгэйдик 
көрбүт-истибит көрдөрүүлэрэ 
атыттартан быдан ордук. 

Ол курдук Партизаҥҥа үс 
хаһаайыстыба (ИП «И.И. Ви-
нокуров», «Бүтэй иһэ» б/х, ИП 
«Турантаев») 1 гектартан 90-
нуу ц хортуоппуйу хомуйду-
лар. Хамаҕаттаҕа баар «Саҥа 
сүүрээн» б/х (сал. А.С. Жир-
ков) 105 ц, Бөтүҥҥэ ИП «Ува-
ровская» 87,5 ц, Хатырыкка 
ИП «Н.Е. Аммосова» 86,7 ц, 
Ленскэй нэһилиэккэ «Сары-
ал» ТХПК 90 ц, Көбөкөн 83,1 
ц, Фрунзе 91,4 ц, Түбэ 95,7 ц, 
Арбын 92,3 ц, Ленскэй 113 ц (1 
гектартан) үүннэрэн ыллылар.

Оҕуруот аһын үүннэриигэ 
тиэрдиллибит былааны Үөдэй 
60,1%, 1 Хомустаах 54,1%, 
Партизан 38,5%, Хамаҕатта 
23,5%, Бөтүҥ 95,3%, Модут 
36,8%, 2 Хомустаах 49,1%, 
Көбөкөн 27,1%, Никольскай 
64,3%, Хатыҥ-Арыы 14,0%, 
Хатырык 107%, Маймаҕа 
37,5%, Салбаҥ 24%, Таастаах 
7,9%, Фрунзе 3,8%, Түбэ 39,7%, 
Арбын 7,4%, Ленскэй 55,8% эрэ 
толордулар.

Улуус үрдүнэн оҕуруот 
аһыгар тиэрдиллибит сору-
дах 63,3% эрэ толорулунна. 
Ол иһигэр — ТХПК-рэ 89,5%, 
бааһынай хаһаайыстыбалар 
— 67,7%, кэтэх хаһаайысты-
балар — 39,4%.

Бөтүҥ нэһилиэгэ оҕуруот 
аһын 1 гектартан 246 ц хо-
муйда, о.и. «Дайыына» б/х 
(сал. Н.И. Попова) 238 ц, «Дьу-
лус-97» б/х (сал. М.П. Сивцев) 
259,1ц, «Шмидт» б/х (сал. Г.Г. 
Уваровскай) 261 ц.

1 Хомустаах нэһилиэгэ 129 
ц 1 гектартан хомуйда, о.и. 
«Дохсун» б/х (сал. Е.Е. Бурна-
шев) 137,1 ц, «Александрова» 
б/х (сал. И.Г. Александрова) 
125,4 ц, Ленскэй нэһилиэк-
тээҕи «Сарыал» ТХПК 159,8ц 
1 гааттан ылла.

И. ИВАНОВ

Тыа сиригэр — 
дохуоттаах үлэни

ХААР ТЎСТЭ, 
ХОМУУР 

ТЎМЎКТЭННЭ

Алтынньы 1 күнүттэн  дой-
ду сэбилэниилээх күүстэригэр 
күһүҥҥү хомуур саҕаланна. Ре-
спубликаттан быйыл 1800 кэри-
ҥэ призывник ыҥырыллара бы-
лааннанар. Бу туһунан СИА-ҕа 
республика байыаннай комис-
сара Николай Тряпша иһитин-
нэрбит. 

– 18-27-гэр  диэри саастаах 
эдэр дьон толору медицинскэй 
көрүүнү бараллара булгуччу-
лаах. Быйыл байыаннай таҥаска 
уларыйыы киирдэ. Өскөтө, урук-
ку сылларга, призывниктар 
ханнык чааска сулууспалыы 
баралларыттан тутулуга суох 
биир өҥнөөх байыаннай форма-
ны кэтэр эбит буоллахтарына, 
быйыл сухопутнай сэриилэр – 
от күөҕэ, воздушнай-десантнай 
– халлаан күөҕэ, морской флот  
хара дьүһүннээх буолуохтара.  
Өссө биир уларыйыынан, үрдүк 
үөрэхтээхтэр хантарааҕынан 
икки сыл сулууспалыыр буол-
лулар. Оттон хомуур уопсай бол-
дьоҕо уларыйбата – 12 ый. От-
срочканы доруобуйалара мөлтөх, 
үөрэхтэринэн, үлэлэринэн уонна 
дьиэ кэргэн балаһыанньатынан 
ылыахтарын сөп. 

СР байыаннай комиссариа-
тын Нам улууһугар отделын на-
чальнига Сивцев Вячеслав Ин-
нокентьевич иһитиннэрбитинэн, 
байыаннай сулууспаҕа  күһүҥ-
ҥү хомуур 1988-1997 сс. төрүөх 
гражданнары ыҥырар. Барыта 
107 киһини медицинскэй көрүүгэ 
былаанныыллар. Мед. комиссия  
улуус байыаннай комиссариа-
тын отделениетыгар алтынньы 
14 күнүгэр диэри ыытыллыа-

ҕа. Хойутаабыттар, улуустааҕы 
поликлиникаҕа комиссияны ба-
рыахтара. Бүгүҥҥү туругунан, 
призывниктар мед. комиссияҕа 
кэлиилэрэ мөлтөх. Сорохтор ана-
лизтарын түмүгэ, мед. картата, 
прививкаларын сертификата, 
полистара, СНИЛС-тара суох 
кэлэллэр. Ардыгар, мед. комис-
сиянан сирэйдэнэн, үөрэхтэрин, 
үлэлэрин борогууллуур дьон 
эмиэ бааллар. Онон сибээстээн 
призывниктар болҕомтолоругар, 
итиэннэ кинилэр төрөппүттэ-
ригэр, чугас дьонугар, үөрэнэр, 
үлэлиир тэрилтэтин  салайаач-
чыларыгар туһаайан этиэм этэ –  
«О воинской обязанности и воен-
ной службе» сокуон ирдииринэн,  

сааһын сиппит, туох да убааста-
нар биричиинэтэ суох  эр киһи, 
булгуччу байыаннай сулууспаны 
барыахтаах. Сокуон этэринэн, 
иккиттэн элбэх оҕолоох; үс саа-
һыгар диэри инбэлиит оҕолоох; 
биир оҕолоох, кэргэнэ улахан 
ыйдаах хат; бэйэлэрин кыайан 
көрүммэт инбэлиит төрөппүттэ-
ригэр соҕотох дохуот киллэрээч-
чи, кинилэри көрөөччү-истээччи; 
доруобуйалара мөлтөх; күнүскү 
үрдүк үөрэххэ үөрэнэр; 20 саас-
тарын туола илик, 9-с кылаас 
кэнниттэн алын уонна орто анал 
үөрэх студена эрэ буоллаҕына 
отсрочка көрүллэр. 2014 сыл тох-
сунньу 1 күнүгэр сокуоҥҥа ула-
рыйыы киирбитэ. Онно этиллэ-
ринэн, убаастанар биричиинэтэ 
суох байыаннай сулууспаны бар-
батах гражданнар, 27 саастарын 
туолууларыгар байыаннай били-
эттэрэ  сулууспаттан куотуммут 

диэн бэлиэлээх бэриллэр. Маны 
тэҥэ инникитин бу дьон, бюджет 
эйгэтигэр, ол эбэтэр государ-
ственнай да, муниципальнай да 
сулууспаҕа ылыллар быраапта-
ра быһыллар. 

Күһүҥҥү хомуурга, ханнык 
эмэ биричиинэнэн, бэбиэскэ 
туппатах призывниктар СР ба-
йыаннай комиссариатын Нам 
улууһунааҕы отделыгар кэ-
лэн, мед. көрүүнү бараргытыгар 
ыҥырабыт. Түмүкпэр этиэм этэ: 
гражданскай эбээһинэстэн куо-
тунуу эппиэтинэһэ, гражданнар 
тус  бэйэлэригэр сүктэриллэрин 
умнумаҥ! 
Бэлэмнээтэ Л. НОГОВИЦЫНА 

Ийэ дойдубар сулууспалыыбын!

БАЙЫАННАЙ 
СУЛУУСПА ЫҤЫРАР

Улуус баһылыгын колонката

ААСПЫТ НЭДИЭЛЭҔЭ
Ааіааччы, дорообо!

Улуу Кыайыы 70 сылын бары түмсэн күр-
гүөмнээхтик бэлиэтээтибит. Ветераннарбытын 
бу үөрүүлээх түгэнинэн эҕэрдэлээн мэтээллэ-
ри, знактары туттартаатыбыт, тэрилтэлэри-
нэн, нэһилиэктэринэн, улуус киинигэр, рес-
публикаҕа элбэх тэрээһиннэр ыытылыннылар. 
«Мэҥэ таас» кинигэ салгыы бэчээттэнэр, са-
ҥардыллар. Бу барыта кырдьаҕас дьоммуту-
гар ананна, ыччаттар кинилэр олорон ааспыт 
олохторун, үлэлэрин, кыайыыга дьулуурда-
рын ыкса билистилэр. Балаҕан ыйын 25 күнү-
гэр улуус киинигэр бу улуу бырааһынньыгы 
түмүктээһин буолан ааста. 

Манна улуус, нэһилиэктэр дьаһалталара, ветераннар сэбиэттэрэ, 
тэрилтэлэр актыыбынайдык кытыннылар. Онон, туһааннаах дьоҥҥо, 
тэрийээччилэргэ, улахан махталбын тиэрдэбин. Дьиҥэр, Улуу Кыа-
йыы бэлиэ дааталарынан муҥурдаммакка, сылга биирдэ Кыайыы 
күнүгэр эрэ ахтан аһарбакка ветераннарбытыгар баалларын тухары 
мэлдьи, күнтэн күн махтал тылларбыт этиллэ туруохтаахтар. Ону 
ааһан билигин даҕаны олорор усулуобуйаларыгар, көрүүгэ-истиигэ 
болҕомто эмиэ ууруллуохтаах. Сотору кэминэн уоттаах сэриигэ кыт-
тыыны ылбыт дьоммут айылҕа сокуонунан олохтон туораан тыыл 
ветераннарын олорор усулуобуйаларын, атын да кыһалҕаларын бы-
һаарыыга салгыы үлэлэһиэхпит. Ити материальнай өттүн ыллахха.

Оттон аҕа саастаах дьоҥҥо орто саастаах, эдэр көлүөнэ өттүттэн 
күннэтэ ытыктабыллаах, харысхаллаах сыһыан туохха да бэрилли-
бэт күндү өрүт. Саха норуотун урукку олоҕор, билигин кытыы нэһи-
лиэктэргэ баара эбитэ дуу, кырдьаҕастарга сыһыан ураты ытыкта-
былтан, хайа эрэ өттүнэн толлууттан саҕаланара. Ол курдук, улахан 
дьон кэпсэтиилэригэр, улахан бырааһынньыктарга оҕо-уруу тэйич-
чи сылдьара, тыл бырахсыы, утары саҥарыы диэн төрүт сатаммат 
быһыы буолара. Ити курдук көлүөнэттэн көлүөнэҕэ «Кырдьаҕастан 
сүбэтин, эдэртэн эйэтин» диэн суруллубатах сокуон кытаанахтык 
тутуһуллара. 

Билигин эдэр эрчимнээх дьонтон кырдьаҕас-кыаммат өттүн кы-
тыыга үтэйэр, атаҕастыыр, ону ааһан кырбыыр, халыыр-талыыр 
курдук содур быһыы таҕыстаҕына көрө-көрө көрбөтөҕө, билэ-билэ 
билбэтэҕэ буолуу курдук бөрүкүтэ суох быһыы-майгы тахсааччы. 
Мин саныахпар, маннык сатамньыта суох быһыыны бохсорбут, 
дьон-норуот дьүүлүгэр таһаарарбыт, сиэр-майгы уонна сокуон өт-
түттэн тулуйуллубат сыһыаны олохтуурбут сатанар. Оччотугар эрэ 
сыл баһыгар-атаҕар уруйдааһынынан-айхаллааһынынан муҥур-
даммакка көннөрү күннэргэ аҕа саастаах дьоннорбутугар кыһам-
ньылаах буоларбыт кыаллыа этэ. Биллэн турар, бу дьиэ кэргэнтэн 
саҕаланыахтаах, оскуолаҕа ситиэхтээх, барыбытыгар күннээҕи олох-
пут нуорматыгар кубулуйуохтаах. Кырдьаҕастары ытыктыаҕыҥ, 
кыамматы-түгэммэти араҥаччылыаҕыҥ — саха омук аатын маннык 
аар-саарга аатырдыаҕыҥ!

Александр АТЛАСОВ

Бу сылга Таастаах нэһилиэ-
гин  олохтоох дьаһалтата (ба-
һылык Федотов Е.С.)  бөһүөлэк 
ис көстүүтэ тупсарыгар элбэх 
үлэни ыытта. Ол курдук, уулус-
салары сырдатыыга 40 уст. ла-
ампа ыйанна, «Быйаҥ» тэрилтэ 
2,5 км суол  оҥордо, кумах кутта, 
аныгы матырыйаалынан уопсай 
дьиэлэр олбуорданнылар,  ону 
тэҥэ «Эдэр ыччат скверигэр» 
тротуар оҥоһулла сылдьар, 
күрүөлэнэригэр пиломатериал 
бэлэмнэнэр. Былырыын манна 
саҥа оҕо площадката туруо-
руллубута. Бу ыйга  цифровой 
телевидение үлэҕэ киирэрэ бы-
лааннанар. 

Кыайыы 70 сылынан «Кыа-
йыы скверэ» саҥардылынна, 
Аҕа дойду сэриитигэр  кыттыбыт  
ветераннарбыт ааттара  саҥа-
лыы  сурулунна, көҕөрдүү үлэтэ 
ыытылынна,  саҥа күрүөлэннэ. 
Манна волонтердар уонна нэ-
һилиэк кырдьаҕастара көхтөөх 
кыттыыны ыллылар. 

Таастаахтар быйыл уопсайа 
1119 тн оту оттоотулар, ол иһи-
гэр бааһынай хаһаайыстыбалар 
519 тн Үүт собуотугар (сал. Лиха-
нов М.П.) 14 ыал уонна 1 бааһы-
най хаһаайыстыба үүт туттарар. 
Балаҕан ый түмүгүнэн  уопсайа 
70 тн үүт туттарылынна.  

Предпринимательство сы-

лынан тыа хаһаайыстыбатын 
хайысхатынан 1,850 солк. со-
финансирование быһыыты-
нан субсидия көрүлүннэ –  ту-
ризм сайдыытыгар, үүтү асты-
ыр оборудованиеҕа уо.д.а. 2016 
сылга Таастаах нэһилиэгэ 
сөргүтүллүбүтэ 30 сылын туо-
лар. Бу бэлиэ күнү  тэрээһин-
нээхтик ыытарга кэккэ үлэлэр 
былааннаналлар.    

Таастаах оскуолатыгар (дир. 
Аргунова Т.М.) саҥа үөрэх дьы-
лын көрсө элбэх үлэ ыытылынна. 
«Энергосберегающай технологи-
ялар» тэрилтэ (сал.Сыромятни-
ков В.В.) оскуоланы аныгы ма-
тырыйаалынан бүрүйдэ, ититии 
ситимин тупсаран оҥордо. Олох-
тоох студеннар көмөлөрүнэн ос-
куола кырыыһата өрөмүөннэннэ, 
опилка кутулунна. Предпри-
ниматель Сивцев Р.Р. оскуола 
остолобуойугар аныгы ирдэбилгэ 
эппиэттиир благоустройство ту-
руорда, повар үлэтин  чэпчэттэ. 
Рейман Реймановичка оскуола 
салалтата махталын тиэрдэр.

«Антитеррор» программа 
чэрчитинэн улуус дьаһалтата 

үп көрөн уонна нэһилиэк баһы-
лыгын солбуйааччыта Замарат-
скай В.В. эбии хаптаһынынан 
көмөлөһөн, оскуола рабицанан, 
профлиһинэн  олбуорданна. 110 
м материал тиийбэтэҕин аны 
саас былаанныыллар. Быйыл 
оскуола 34 үөрэнээччилээх, 18 
учууталлаах, 10 үлэһиттээх. 
Маҥнайгы кылааска 8 оҕо киир-
дэ. Үөрэхтэрин саҥа бүтэрбит үс 
специалист кэллэ.

Республикатааҕы «Лес Побе-
ды» акция  иккис түһүмэҕэр кыт-
тыһан оскуола саҥа олбуорун 
тула 57 мас олордулунна, ол иһи-
гэр 19 тиит, 25 хатыҥ, 6 ыарҕа, 9 
дьолохоно. Манна көхтөөх кыт-
тыыны ыллылар – сэрии кэ-
мин оҕото Келин В.А., олохтоох 
дьаһалта, нэһилиэк тэрилтэлэ-
рэ, активистар уо.д.а. Быйылгы 
үөрэх дьылыгар үөрэх хаачыс-
тыбатын үрдэтиигэ, оҕо духуо-
бунай сайдыытыгар, төрөппүтү 
кытары ыкса сибээстээхтик үлэ-
лииргэ былааннанан үөрэх дьыла 
саҕаланна.

 М. СИВЦЕВА,
Таастаах нэһилиэгэ

Хайдах олороҕут,  
ыаллар? ТААСТААХХА 

– ЦИФРОВОЙ 
ТЕЛЕВИДЕНИЕ

 Алтынньы 1 күнүттэн Аҕа 
саастаах дьон нэдиэлэтэ саҕа-
ланна. Ленскэй нэһилиэк Алтын-

ньы 5-15 күннэригэр үгүс тэрээ-
һини былаанныыр. Ол курдук, 
киин баанньыкка сэрии, тыыл 
бэтэрээннэрэ босхо, 60-тан үөһэ 
саастаахтарга 50 % чэпчэтиилээх 
суунуу олохтонор. Үөрэхтээһин 
производственнай комбинатыгар 
(УПК) баттаҕы босхо кырыйыах-
тара. Алтынньы 7 күнүгэр Олоҥ-
хо дьиэтигэр күнүс 2 чаастан 
«Арыылаах алаадьы, алгыстаах 
саламаат» тэрээһин ыытыллар. 
Бу күн А. Шестаков аатынан 
культура киинэ инбэлииттэр 
уонна кырдьаҕастар интернат-
дьиэлэригэр ырыалаах-тойукта-
ах ыалдьыттыы барыаҕа. Алтын-

ньы 8 күнүгэр кырдьаҕастар ба-
лаҕаннарыгар 3 чаастан Дьокуу-
скайтан «Аҕа саастаах дьон оску-
олата» общественнай хамсааһын 
кыттыылаахтара ыалдьыттыы 
кэлиэхтэрэ. Алтынньы 9 күнү-
гэр киэһэ 6 чаастан А. Шестаков 
аатынан сынньалаҥ киин саҥа 
сезонун арыйыаҕа, аҕа саастаах 
дьону эҕэрдэлиэҕэ, чиэстиэҕэ. 
Алтынньы 15 күнүгэр кинотеатр 
былыргы киинэлэри көрдөрүөҕэ. 
КСК стадионугар хаалыктаах 
хаамыы тренерэ М.И. Лыткин 
маастар-кылааһа, доруобуйа 

дьаарбаҥката 
б ы л а а н н а -
н а р .  И т и э н -
нэ хаалыкта-
ах, спортивнай 
х а а м ы ы л а р , 
сарсыардааҥы 
гимнастикалар 
тэриллиэхтэрэ.  

Улуус бэтэ-
рээннэрин сэби-
этэ Алтынньы 
1-10  кк. араас 
ис хоһоонноох, 
туһалаах, ин-
тэриэһинэй тэ-
р э э һ и н н э р и 
ыытыаҕа. Холо-

бура, декада устата үөрэх тэрил-
тэлэригэр, оскуолаларга сэрии, 
үлэ, тыыл бэтэрээннэрэ кытты-
ылаах кылаас чаастара буолу-
охтара. Намнааҕы киин балыыһа 
специалистара кырдьаҕастары 
дьиэлэригэр көрүүнү тэрийиэх-
тэрэ. Биирдиилээн үлэ коллек-
тивтара ветераннарын, кырдьа-
ҕас үлэһиттэрин чиэстиэхтэрэ. 
Улуус үрдүнэн баанньыктарга, 
парикмахерскайдарга сэрии, ты-
ыл, үлэ ветераннарыгар босхо, 
60-тан үөһэ үлэлээбэт пенсио-
нердарга чэпчэтиилээх өҥөлөр 
оҥоһуллуохтара. Алтынньы 1 
күнүттэн сэтинньи 1 күнүгэр 
диэри аҕа саастаах дьоҥҥо со-
циальнай көмө ыйа тэриллиэҕэ. 
Алтынньы 13 күнүгэр 2 чаастан 
1 Хомустаахха нэһилиэктэр бэ-
тэрээннэрин сэбиэтин бэрэссэ-
дээтэллэрэ,  сэрии, тыыл, үлэ 
бэтэрээннэрэ, биирдиилээн аҕа 
саастаах дьон кыттыылаах, бы-
рааһынньык тэриллиэҕэ. Алтын-

ньы 8 күнүгэр «Хайдах олороҕун, 
ветеран?» диэн төгүрүк остуол 
ыытыллыаҕа. Манна Дьокуу-
скайтан СР биир кэлим социаль-
най көрүү киинин директора Н.Н. 
Пахомова кыттыыны ылыаҕа.   

Л. НОГОВИЦЫНА

Аҕа саастаах дьон декадатыгар

ИСТИЭХТЭРЭ, 
КӨМӨЛӨҺЎӨХТЭРЭ  

Балаҕан ыйын 21-27 күннэ-
ригэр колледжка «Оскуола ин-
нинээҕи иитии» салаа нэдиэлэ-
тэ бэрт сэргэхтик ыытылынна 
(сэбиэдиссэй Н.Ю. Эверстова). 
Манна нуучча уонна англий-
скай тылларын олимпиадатыгар, 
риторикаҕа оҕолор көхтөөхтүк 
кытыннылар. Кыайыылаахтар 
үөрэххэ туһалаах бириистэри-
нэн, дипломнарынан наҕараада-
ланнылар. 

Нэдиэлэни түмүктүүр тэрээ-
һининэн поэзия дьоро киэһэтэ 
буолла. Тэрээһини «Ыллык» ли-
тературнай куруһуок салайаач-
чылара ыыттыбыт. 

Учуутал, уһуйааччы бэйэтэ 
дэгиттэр дьоҕурдаах буоллаҕы-
на, үлэтэ таһаарыылаах, үтүө 

түмүктэрдээх буолар. Биһиги 
үөрэхпит кыһатын үлэһиттэрэ 
бэйэлэрин тустаах үлэлэринэн 
муҥурдаммакка, поэзия алып-
таах эйгэтигэр куттарын тутта-
ран, ис сүрэхтэриттэн хоһоону 
иэйиилээхтик ааҕалларын 
көрдөрбүттэрин устудьуоннар 
олус сэргээннэр, дохсуннук ыты-
старын таһыннылар. Ол курдук, 
Н.Ю. Эверстова, 4 омук тылынан 
Улуу Пушкин «Я помню чуд-
ное мгновенье…» өлбөт-сүппэт 
айымньытын ааҕан барыбытын 
сөхтөрдө. Маны сэргэ А.Н. Гу-
рьева, У.А. Аввакумова, Р.Н. Сы-
солятина, Т.В. Румянцева уонна 
Э.И. Тюкянова нууччалыы ты-
лынан бэйэлэрин сөбүлүүр хо-
һооннорун дириҥ иэйиилээхтик 

аахтылар. 
Биэчэри үөрэхпит кыһатын 

биир чаҕылхай выпускнига, бил-
лиилээх поэт, журналист, СӨ 
Суруйааччыларын сойууһун чи-
лиэнэ, самодеятельнай мелодист, 
СӨ муниципальнай сулууспатын 
уонна СӨ култууратын туйгуна, 
14 кинигэ ааптара Александр 
Григорьевич Дунаев кэлэн киэр-
гэттэ. Кини кинигэ кэһиилээх 
кэлэн, үөрэммит училищетын 
музейыгар бэлэх уунна, бэйэтин 
хоһооннорун аахта, ырыатын 
толордо уонна хоһоон күрэҕэр 
дьүүллүүр сүбэҕэ бэрэссэдээ-
тэллээтэ. 

Хоһоон күрэҕэр 10-тан тах-
са оҕо күүһүн холонно. Олортон 
кыайыылаахтарынан Уус-Алдан 
Суоттутуттан сылдьар Василье-
ва Хаарчаана (ДО.15) «Ильмень 
күөл» поэманы ааҕан эрэллээх-
тик бастаата. Иккис миэстэҕэ 
бэйэтин хоһоонун аахпыт Сун-
таартан сылдьар Федоров Сав-
ва (ИЗО.15.Б) таҕыста. Үһүс би-
риистээх миэстэҕэ Үөһээ Бүлүү 
Хоротуттан сылдьар Яковлева 
Анна (ДО.15) тигистэ.

Поэзия — литература жанр-
дарыттан саамай уустуктара. 
Кини уһун-киэҥ өйдөбүлү аҕы-
йах сааһыламмыт тылынан ту-
омтуу тутан этэринэн, уус-уран 
уобараһын күүһүнэн ураты, 
үрдүк миэстэҕэ турар. Хоһоону 
сөбүлээн ааҕар киһи тыла баай, 
өйө сытыы, дууһата сырдык буо-
лар. Ол да иһин хоһооннор айыл-
лаллар, ырыалар ылланаллар. 
Кинилэр киһи-аймаҕы үтүөҕэ-
кэрэҕэ сирдии турдахтара. 

Инникитин даҕаны поэзияны 
сэҥээрээччилэр кэккэлэрэ кэҥии 
турарыгар баҕара хаалабыт.

Прасковья БАЙАНАЕВА, 
Мария ГОГОЛЕВА 

Балаҕан ыйын 25 күнүгэр 
улууспут киинин «Сардаҥа» ки-
нотеатрыгар нэһилиэктэрбитит-
тэн 1941-1945 сс. Аҕа дойду Улуу 
сэриитин кэмигэр күүтүүлээх 
Кыайыы туһугар тыылга бэйэ-
лэрин харыстаммакка үлэлээбит 
тыыл ветераннара уонна уоттаах 
сэрии саҕанааҕы оҕолор мустан 
ветеран сылын түмүктүүр «Кыа-

йыы сырдык дьаралыга биһиги-
ни кууспута» диэн тэрээһиҥҥэ 
кытыннылар. 

Бу дьоһун тэрээһин үөрүү-
лээх түһүмэҕэ Нам 2 №-дээх ос-
куолатын үөрэнээччилэрэ күү-
рүүлээх музыка доҕуһуолунан 
«Кыайыы кыһыл болотунатын» 
тэниччи, онтон улуус коммуни-
стара Кыайыы кытыастар кы-
һыл былааҕын күөрэччи тутан 
киирэн сценаҕа тахсан туруула-
рынан, Артур Нератов «День По-
беды» диэн ырыатынан саҕалан-
на. Тэрийээччилэр хас биирдии 
ветераҥҥа «Махтанабыт...» диэн 
кыһыл көмүс буукубаларынан 
суруллубут аалай лиэнтэлэри 
кэтэртилэр. Мустубут ветеран-
нары улууспут баһылыга А.П. 

Атласов, республикабыт вете-
раннарын сэбиэтин президиу-
мун председателэ Б.Д. Слепцов, 
«Победа» ГБУ ветераннар фон-
даларын председателэ Г.Н. Лебе-
дева, улуус ветераннарын сэбиэ-
тин председателэ С.Д. Кобякова 
истиҥник-иһирэхтик эҕэрдэлээ-
тилэр, Улуу Кыайыы 70 сылын 
көрсө республика, улуус үрдү-

нэн туох үлэ-хамнас ыытыллы-
бытын туһунан иһитиннэрдилэр 
уонна республика, улуус наҕа-
раадаларын туттардылар.

Онон, кимнээх наҕараадалам-
мыттарын улууспут дьонугар-
сэргэтигэр билиһиннэрэбин:

— СР «Гражданская до-
блесть» бэлиэнэн наҕараада-
ланна үлэ ветерана, СР доруо-
буйатын харыстабылын туйгуна 
Маргарита Семеновна Оконеш-
никова;

— СР правительствотын Бо-
чуотунай грамотатынан — Домна 
Романовна Шестакова (үлэ, ты-
ыл ветерана, Нам улууһун Ытык 
киһитэ);

— «Нам улууһун бочуоттаах 
киһитэ» бочуоттаах аат иҥэри-

линнэ Асия Халиловна Усманова 
(доруобуйа харыстабылын, үлэ 
ветерана);

— «Нам улууһун сайдыы-
тыгар киллэрбит кылааттарын 
иһин» Бочуот знагынан: Матрена 
Михайловна Винокурова (доруо-
буйа харыстабылын, үлэ ветера-
на, Нам улууһун Ытык киһитэ), 
Мария Афанасьевна Корякина 
(доруобуйа харыстабылын, үлэ 

ветерана);
— «Улуу Кыайыы 70 сыла» 

диэн улуус юбилейнай бэлиэти-
нэн: Ю.В. Потапов (Арбын), И.Д. 
Григорьева (Нам), А.И. Васильев 
(1 Хомустаах), Г.Н. Лебедева 
(«Победа» фонда председателэ), 
Р.Е. Лукина (Түбэ);

— Республика «Улуу Кыа-
йыы 70 сыла» юбилейнай бэ-
лиэтинэн: Ушницкая Ф.Д., Кри-
вошапкин И.З., Кобякова С.Д., 
Никонов В.Е., Иванов И.И., Ку-
приянова А.И., Максимова М.И., 
Стрекаловская Е.В., Дьяконов 
М.Н., Попова В.В., Протопопов 
К.К., Баишев Н.Н., Сысолятина 
А.С., Слепцова Е.Н., Бурнашева 
Т.И., Слепцов Ю.И., Ядреев С.В., 
Жирков В.Г., Ядрихинская Д.И.

Бу күн улуус ветераннарын 
конференцията буолла. Ветеран-
нар сэбиэттэрин председателэ 
С.Д. Кобякова ветераннар ыып-
пыт үлэлэрин туһунан отчуот 
оҥордо. Конференция кыттыы-
лаахтара улуус ветераннарын 
сэбиэтин үлэтин үчүгэйинэн 
сыаналаатылар. Конференция 
ветераннар сэбиэттэрин прези-
диумун састаабыгар 11 киһини 
талла.

Президиум саҥа састаабыгар 
талылыннылар: С.Д. Кобякова 
- председатель, Никонов В.Е. - 
солбуйааччы председатель; чи-
лиэннэринэн: И.З. Кривошапкин, 
И.И. Иванов, А.Д. Яковлев, М.Г. 
Макарова, М.Н. Дьяконов, О.И. 
Лебедева, В.Т. Васильев, Л.Е. Ох-
лопкова, М.Ф. Кугданов.

И. ИВАНОВ

Улуу Кыайыы 70 сыла

КЫАЙЫЫНЫ 
УҺАНСЫБЫТТАРГА

2015 сыл  - Россияҕа Литература сыла

КОЛЛЕДЖКА — 
ПОЭЗИЯ БИЭЧЭРЭ

Мин төрөөбүт, улааппыт 
дойдум — Үөдэй. Оіо сааЇыҥ 
ааспыт сирин ахтыліана ыра-

ах да буол, чугас да буол олус 
долгутуулаах. Баран сынньа-

нан кэллэххинэ уоскуйаіын, 
күүс-уох ылаіын. 

6-7 сыл буолан баран, быйыл 
сайын Үөдэйбэр киирэн, икки 
нэдиэлэ сынньанан таҕыстым. 
15 эрэ мүнүүтэ айаннаан тии-
йэр сиргэ «тоҕо итиччэ өр 
сылдьыбатыҥ?» диэххит.  Ба-
статан туран, тулаайах ха-
албытым кэннэ ииппит эбэм, 
эдьиийим, таайым, күтүөтүм 
бу олохтон утуу-субуу суох 
буолбуттара. Иккис биричии-
нэм, кэнники сылларга улахан 
уулар ыланнар, дойдум барах-
сан айгыраабыта дьулаан этэ. 
Оҕо сылдьан улааппыт, учу-
уталлыы сырыттахпына миэ-
хэ уонна мин оҕолорбор анаан 
таайым барахсан туттарбыт 
дьиэтэ, эбэм дьиэтэ түннүктэрэ 
тоҕута баран, күөрэ-лаҥкы бар-
быт, олохторо хамсаан, иҥнэри-
таҥнары түспүт  сурахтарын 
истибитим саныахха ыарахана. 

Быйыл киирдим — ити 
дьиэлэр көтөрүллэн, оннула-
ра эрбэһин отунан үүнэн ту-
раллар. Хаалбыт сарайдар, 
күрүөлэр иҥнэри түһэн ту-
раллара көрүөххэ сүөргү, ки-
һи аһынар. 

Ол да буоллар, сиэн балты-
бынаан кини сөргүтүллүбүт 
дьиэтигэр икки нэдиэлэ эйэ-
дэмнээхтик, үөрэ-көтө, кэпсэ-
тэ-ипсэтэ бириэмэни билбэккэ 
атаардым. Тэлгэһэҕэ былыры-
ын охсуллубут от  саҥалыы 
өлгөмнүк үүммүтүн оҕустаран, 
субуулаан бугуллаатыбыт. Кы-
ра да буоллар оттуу сылдьар 
дьон курдук сананныбыт. 

Ыалбытыгар, Үөдэй Герой 
ийэлэриттэн биирдэстэригэр, 
Эверстова Варвара Алексеев-
наҕа ыалдьыттаатыбыт, ирэ-
хоро кэпсэттибит. 80 сааһын 
ааспыт ытык кырдьаҕас сүө-
һүтүн билигин да тутан оло-
рор эбит. Оҕолоро, сиэннэрэ 
от оттуу сылдьаллар.  Урукку 
курдук буолуо дуо?! Техника 
арааһа, оттуур да дьон туруук 
дьон. Киһи көрө үөрэр. 

Варвара Алексеевна орто 
кыыһыгар Катяҕа сырытты-
быт. Саҥа дьиэлээхтэр, онту-
калара уу ылан улаханнык 
хамсаабыта таһыттан көстөр. 
Хата күтүөт дьоҕурдаах буо-
лан, дьиэ иһин тупсаҕай баҕа-
йытык саҥардыбыт. Оттон Ка-
тябыт биһиэхэ бэйэтэ тикпит 
элбэх сахалыы таҥастарын, 
тупсаҕай чаппараахтарын, 
араас кэрэ оҥоһуктарын көр-
дөрдө. Улаатан эрэр оҕолорун 
ол дьарыгар үөрэтэрин көрөн-
истэн сэҥээрдибит. Эдэр ыалга 
дьоллоох олоҕу баҕардыбыт. 

Бырааппытыгар,  убай-
бытыгар Свинобоев Миха-
ил Игнатьевичка сылдьан, 
сүөгэйдээх, күөрчэхтээх, сор-
куойдаах чэй иһэ-иһэ элбэх 
кэпсээни-сонуну иһиттибит. 
Оҕолорун,  бииргэ төрөөбүттэ-
рин ситиһиилэриттэн үөрдүбүт. 
Кийииппит, Михаил кэргэнэ 
Роза, аҕыйах саҥалаах , нам-
чы киһи кэпсэтиигэ көх-нэм 
буолла. 

Михаил Игнатьевич эһэтэ 
Свинобоев Игнатий Игнатьевич 
I Үөдэй оскуолатын туттарбыт, 
заведующайдаабыт, сэриигэ 
сылдьан Ржев куорат чугаһы-
гар өлбүтүн ирдэһэн, былыры-
ын Ржевкэ бара сылдьыбытын 
туһунан кэпсээтэ. 

Биир ыраас халлааннаах 
күн эдьиийдээх күтүөппүтүгэр 
Хабаровтарга сырыттыбыт. 

Дьиэлэрин уу ылан улахан-
нык эчэппит. Саҥа дьиэ туттан 
бүтэллэрэ чугаһаабыт. Уола, 
сиэнэ көмөлөһө сылдьаллар. 
Төһө да үлэ үөһүгэр сырыттал-
лар мыраан үрдүгэр, Арыылаах 
алааһыгар, сайылыктарыгар 
күүлэйдэтэ таһаара сырыт-
тылар. 

Дьэ, доҕоор, сайылык ди-
этэххэ тутуута элбэҕинэн, 
хаачыстыбалааҕынан сөхтөрдө. 
Бастаан балаҕан туттубуттар, 
онтон дьиэ. Онтукабыт исти-
ин-тастыын кырааска бөҕө. 
Иһигэр толору мал-сал, көбүөр, 
муннукка чөкө - испиэскэлээх 
оһох! Дьиэ таһыгар өссө оҕо-
лорго аналлаах киэҥ-куоҥ 
ураһатыҥы тутуу. Күтүөт Яков 
Константинович Өймөкөөнтөн 
төрүттээх, онон, оҕо сааһын 
санаан бу туттаҕа. Тэлгэһэҕэ - 
теплица, душ, өссө булууста-
ахтар. Кылгатан эттэххэ, сайы-
лык буолбатах — ырай дойдута 
эбит. Аны сибэккитэ арааһын 
киһи үөрэ көрөр. 

М и н  о ҕ о  э р д э х п и т т э н 
дьүөгэм Альбина Афанасьевна 
уонна Николай Петрович Га-
бышевтарга сырыттыбыт. Ман-
на эмиэ истиҥ көрсүһүү, дьиэ 
иһин-таһын сөҕө көрүү буол-
ла. Тыа ыалын быһыытынан 
бэйэлэрэ килиэп оҥостоллор 
эбит. Билигин төһө да буһарар 

техника элбэҕин иһин, бэйэ-
лэрэ килиэп оҥостор ыал бука 
ахсааннаах буолуо. Бу ыалбыт, 
аны сотору көһөбүт диэбэккэ, 
дьиэлэрин кырааскалана сыл-
дьаллар. Ол аата эһиилги сыл-
га бэлэмнэнии. Дьэ, хайдаҕый! 
Теплица, сибэкки туһунан этэ 
да барбаккын. 

Үһүс ыалбыт Анатолий 
Иванович, Ольга Петровна 
Барашковтар. Бэйэлэрэ суох-
тар, отоннуу барбыттар. Олбу-
ордара, ханнык да глянцевай 
журналларга рекламаланар 
тэлгэһэлэртэн итэҕэһэ суох, 
өссө ордук дии санаатыбыт. Бу 
сибэккилэрин, мастары олор-
дубут дизайнара тупсаҕайын, 
сибэкки арааһа элбэҕин! Маны 
барытын суруйарга тыл тиий-
бэт, көрүөххэ наада! 

Бу өрдөөҕүтэ быраҕыллан 
турбут Арыылаах алааһыгар 
балай да ыал дьиэ туттубутта-
ра олус кэрэхсэбиллээх. Саҥа 
сайылыктан, биир тылынан, 
астынныбыт, биһирээтибит. 

Ол эрэн, халаан уута дойдум 
барахсаны наһаа да урусхал-
лаабыт. Соҕуруу учаастакка 
онно-манна ситэ хомуллубатах 
күрүө-хаһаа, хотон о.д.а. ту-
туулар адаарыһан тураллара 
көрүөххэ ыарахан. Хаһан эрэ 
манна үлэ күөстүү оргуйара, 
ол биэрэк үрдүгэр «Лена» фер-
ма республикаҕа аатыран чи-
эс-бочуот бөҕө этэ. Эдэр ыччат 
үөрэ-көтө үлэлиирэ, ырыа-той-
ук ньиргийэрэ, оттон билигин … 
уу чуумпу.

Ол эрэн, саҥа, киһи  хараҕа 
үөрэ көрөр тутуулара: оскуола, 
детсад, кулууп, балыыһа, адми-
нистрация, ыаллар аныгылыы 
тупсаҕай тутуулаах дьиэлэрэ 
баар буолбута, инникигэ эрэли 
үөскэтэр, сүрэҕи уоскутар. 

Дойдум Үөдэй барахсан, 
саҥалыы чэчирии сайын! Эн 
элбэх ыччатыҥ туруулаһан, 
быйаҥнаах фермаларгын, бай-
ылыат хочолоргун сайыннары-
ахтара, айылҕа хаҕыс дьайыы-
ларыттан көмүскүүр кыах баар 
буолуо, күүс-көмө оҥоһуллуо 
диэн бигэ санаабын, эрэлбин 
тиэрдэбин. 

Кырдьаҕас ветеран учуутал 
Е.И. НЕУСТРОЕВА, 

I Хомустаах 

Төрөөбүт түөлбэ ахтылҕана

САЙЫНЫ 
АСТЫНА АТААРДЫМ

® Медицинская клиника «Со-
кол» (Якутия) предлагает плат-
ный прием врача в поликлинике 
с 12 по 15 октября: УЗИ сердца, 
сосудов головного мозга, сонных 
и позвоночных артерий, сосу-
дов нижних конечностей, орга-
нов брюшной полости, малого 
таза, молочных и щитовидных 
желез, плечевых, локтевых, лу-
чезапястных, тазобедренных, 
коленных, голеностопных су-
ставов, межпозвонковых дисков 
шейного и поясничного отделов 
позвоночника. Предварительная 
запись: 89679279290 Лицензия № 
ЛО 14-01-001078

® «ТӨРҮТ УУ» ТЭРИЛТЭ 
БИЛЛЭРЭР:

19 лиитэрэлээх бутыллаах 
ЫРААС УУНУ биһигиттэн мэл-

дьи атыылаһыахха сөп. Атыыга 
бааллар помпалар, кулердар, ону 
таһынан скандинавскай хаамыы 
торуоскалара.

Кирдээх, саһарбыт уонна 
хайдыылаах баллоннары төттө-
рү ылбаппыт.

Нам: Чернышевскай уул. 
6-та, «Олоҥхо» атыы киинэ.

Аппааны: Лена уул. 16-та.
Аадырыска тиэрдии теле-

фоннара: МГФ-873-73-11, МТС-
300-11-70

® Любые строительные ра-

боты. Наружняя и внутренняя 
отделка.

Тел. 89148230516

® Продаю норковую шубу с 
капюшоном черного цвета, раз-
мер 42. Обращаться с 19 до 22 
часов

Тел. 89241629323
Тапталлаах ийэбит, эдьиийим

ГОГОЛЕВА
Евдокия Дмитриевна

б.дь. алтынньы 1 күнүгэр ыарахан ыарыыттан күн 
сириттэн олохтон туораабытын аймахтарыгар, до-

ҕотторугар, бары билэр дьонугар дириҥник курутуйан 
туран биллэрэбит.

Быраата, кыргыттара, күтүөттэрэ

Бииргэ үлэлиир коллегабытыгар Гоголева Ольга 
Михайловна дьиэ кэргэнигэр ийэлэрэ, эбэлэрэ, тыыл, 
үлэ ветерана

ГОГОЛЕВА
Евдокия Дмитриевна

уһун, ыарахан ыарыыттан күн сириттэн барбытынан 
дириҥ кутурҕаммытын тиэрдэбит, аһыыгытын тэҥҥэ 
үллэстэбит.

Приемнай отделение

Культура үлэһиттэрин идэлээх сойууһун улуустаа-

ҕы кэмитиэтэ Маймаҕа нэһилиэгин сынньалаҥын 
киинин директорыгар Павлова Анисия Егоровнаҕа, 
бииргэ төрөөбүттэригэр, кинилэр дьиэ кэргэттэригэр, 
сиэннэригэр күн күбэй ийэлэрэ, тапталлаах эбэлэрэ, 
үлэ, тыыл ветерана

СИВЦЕВА
Галина Алексеевна

84 сааһыгар уһун, ыарахан ыарыыттан сирдээҕи олох-

тон барбытынан дириҥ кутурҕанын тиэрдэр.

Күндүтүк саныыр балтыбыт, эдьиийбит
САВВИНОВА

Екатерина Даниловна
күн сириттэн барбытын аймахтарыгар, доҕотторугар, 
бары билэр дьонноругар дириҥник курутуйан туран 
иһитиннэрэбит.

Эдьиийэ, күтүөтэ, бырааттара, кийииттэрэ, 
Игнатьевтар

Бииргэ үөрэммит дьүөгэбит, Дьокуускай куорат 
олохтооҕо

САВВИНОВА
Екатерина Даниловна

эмискэ ыалдьан олохтон туораабытынан кыргытта-

рыгар Айтаҕа, Аняҕа, күтүөттэригэр, сиэннэригэр, 
бииргэ төрөөбүт эдьиийигэр Игнатьева Александра 
Даниловнаҕа, бары аймахтарыгар дириҥ кутурҕам-

мытын тиэрдэбит.
Хатыҥ-Арыы орто оскуолатын 1978 с. выпуһа

Арбын нэһилиэгин МКДОУ детсад үлэһиттэригэр, 
эдьиийигэр Анна Дмитриевна, күтүөтүгэр Афанасий 
Иннокентьевич Гоголевтарга бырааттара, ОДьКХ 
үлэһитэ

НИКОЛАЕВ 
Афанасий Дмитриевич

соһумардык күн сириттэн барбытынан бары аймах-

тарыгар, чугас дьонноругар дириҥ кутурҕаммытын 
тиэрдэбит.

Арбын детсадын коллектива

Күндү бииргэ үөрэммит табаарыспыт
НИКОЛАЕВ 

Афанасий Дмитриевич (Николка)
соһуччу хомолтолоохтук өлөн биһиги кэккэбититтэн 
туораабытыгар аҕатыгар, кэргэнигэр, оҕолоругар, 
бииргэ төрөөбүттэригэр, аймахтарыгар дириҥ ку-

турҕаммытын тиэрдэбит.
Үөдэй орто оскуолатын 1986 с. выпускниктара

2 №-дээх «Кустук» оҕо саадын рабочайыгар Нико-

лаев Дмитрий Алексеевичка тапталлаах уола
НИКОЛАЕВ

Афанасий Дмитриевич
хомолтолоохтук олохтон туораабытынан дириҥ ку-

турҕаммытын тиэрдэбит.
«Кустук» д/с коллектива

Үөдэй нэһилиэгин биир ытыктанар киһитигэр 
Николаев Дмитрий Алексеевичка, оҕолоругар, кийи-

иттэригэр, күтүөтүгэр, сиэннэригэр тапталлаах уола, 
убайдара, бырааттара, Арбын нэһилиэгин олохтооҕо, 
күтүөттэрэ

НИКОЛАЕВ 
Афанасий Дмитриевич

сиэмэх кыыллыы сидьиҥ киһи илиититтэн 5 оҕотун, 
кэргэнин, чугас дьонун хаалларан күн айыы сириттэн 
өлөн туораабытынан улаханнык аһыйан туран дириҥ 
кутурҕаммын тиэрдэбин. Ыалдьан хаалан кыайан бара 
сылдьыбатахпын бука диэн бырастыы гыныҥ.

Ийэҕит, эбэҕит дьүөгэтэ З.И. Егорова

Күндү оҕобор Рожина Надежда Николаевнаҕа, 
сиэммэр Гошаҕа, сиэн кийииппэр Вероникаҕа тап-

таллаах кэргэнэ, күтүөтүм, аҕалара
РОЖИН

Семен Егорович,
оҕото, сиэним, быраата

АРЧЫН
олус хомолтолоохтук орто дойдуттан барбыттарынан 
дириҥ кутурҕаммын тиэрдэбин. Аһыыгытын тэҥҥэ 
үллэстэбин.

Ийэҥ, эбэҕит Дорофеева Татьяна Андреевна

Күндүтүк саныыр, убаастыыр күтүөппүтүн, Российскай Фе-
дерация профессиональнай үөрэхтээһинин туйгунун ГАБЫШЕВ 
АНАТОЛИЙ СЕМЕНОВИҺЫ «Российскай Федерация бочуоттаах 
үлэһитэ» аата иҥэриллибитинэн истиҥник эҕэрдэлиибит!

Баҕарабыт үлэҕэр салгыы ситиһиилэри, чэгиэн-чэбдик доруобу-
йаны, дьиэ кэргэҥҥэр дьолу, үөрүүнү, уостубат уйгуну.

Биһиэхэ барыбытыгар сылаас сыһыаныҥ, дьоһуннаах сүбэҥ-
амаҥ, ахсаабат көмөҥ иһин барҕа махталбытын тиэрдэбит.

Корякиннар, Готовцевтар, Олесовтар

ИЇИРЭХ ТЫЛЛАР

НОВОСИБИРСКИЙ 
ЦЕНТР ЗДОРОВЬЯ

Курируемый профессором 
Верещагиным Е.И.

17-18 октября в  Намцах
Проводит полное 

компьютерное обследование 
и оценку состояния здоровья:
Причины аллергических 
реакций; аллергены
Паразитозы
Определение склонности к 
развитию онкозаболеваний на 
ранних этапах

Оценка нарушений по:
Сердечно-сосудистой системе
Бронхо-легочной  системе
Гормональной системе
Костно-мышечная система 

(суставы, позвоночник).
Состояние головного мозга 
Желудочно-кишечный тракт 

 (желудок, печень, 
поджелудочная железа, 
кишечник).

Мочеполовая система..    
Общаясь со специалистом, 

вы получите консультацию по 
всем вопросам Вашего здоро-
вья.  Рекомендации.

ДЕТЯМ СКИДКИ!  
 Повторная диагностика

 50% скидка.
Запись по телефону: 8 923 197 

07 46  www.sunny.nsk.ru
О возможных противопоказа-
ниях можно проконсультиро-
ваться со специалистом.

БИЛЛЭРИИЛЭР

® Продам песок: речной, гор-
ный.

Тел. 89644232507

® Биир хоЇу куортамҥа би-

эрэбин.
Тел.89244699454

® Продаю частный дом (соб-
ственность, 15 соток, водопровод, 
септик).

Тел. 89243661967

® Продается зем. участок 12 
соток в с. Намцы в р-не Ипподром 
(имеется свет, газ рядом).

Тел. 89841089983

® Грузовые перевозки по се-
лу, по городу.

Тел. 89243661967, 89841160270, 
89644258617

® Продаю усадьбу 15 соток 
по ул. Жиркова, 17. Цена - 500 
тыс. руб..

Тел. 89644239716

Куплю усадьбу ближе к цен-
тру.

Тел. 89644239716

Убаастыыр күтүөппүт, «Уолан» ансамбль 
актыыбынай кыттыылааҕа

РОЖИН
Семен Егорович,

күндү бырааппыт, убайбыт, Хатырык орто 
оскуолатын 11-с кылааһын үөрэнээччитэ

РОЖИН Арчын
соһумардык олохтон туораабыттарынан 
балтыбытыгар Рожина Надежда Николаев-

наҕа, бырааппытыгар Егорга, бары аймах-

тарыгар дириҥ кутурҕаммытын тиэрдэбит, 
хомолтоҕутун тэҥҥэ үллэстэбит.

Эдьиийдэргит М.Н., Х.Н. Поповалар, 
кинилэр дьиэ кэргэттэрэ, оҕолоро 

Алексеевтар, Томаскалар, 
Рехлясовтар

Истиҥник саныыр бырааппыт, убайбыт, 
табаарыспыт

РОЖИН
Семен Егорович

уонна кини уола
АРЧЫН

күн сириттэн соһумардык барбыттарынан 
ийэтигэр, кэргэнигэр Надеждаҕа, уолугар, 
убайыгар Егорга дириҥ кутурҕаммытын 
тиэрдэбит. Эһиги аһыыгытын тэҥҥэ 
үллэстэбит.

Винокуровтар, Прокопьевтар, 
Охлопковтар

Тапталлаах эдьиийбитигэр Рожина 
Надежда Николаевнаҕа, бырааппытыгар 
Гошаҕа, кийииппитигэр Вероникаҕа тап-

таллаах кэргэнэ, аҕалара
РОЖИН

Семен Егорович,
оҕото, бырааттара

АРЧЫН
олус хомолтолоохтук күн сириттэн кү-

рэммиттэринэн дириҥ кутурҕаммытын 
тиэрдэбит. Аһыыгытын тэҥҥэ үллэстэбит.

Бииргэ төрөөбүттэрэ Охлопковтар, 
Дорофеевтар, Местниковтар, кинилэр 

оҕолоро

Күндү дьүөгэбитигэр Рожина Надежда 
Николаевнаҕа, уолугар, кийиитигэр тап-

таллаах кэргэнэ, аҕалара
РОЖИН

Семен Егорович,
күҥҥэ көрбүт күндү оҕото, быраата

АРЧЫН
күн сириттэн соһумардык, хомолтолоохтук 
барбыттарынан дириҥ кутурҕаммытын 
тиэрдэбит. Аһыыгытын тэҥҥэ үллэстэбит.

Дьүөгэлэриҥ Ольга, Настя, Марта

Күндү таптыыр кэргэним, аҕам
ВИНОКУРОВ 

Владимир Николаевич
уһун, ыарахан ыарыыттан алтынньы ый 4 
күнүгэр сирдээҕи олохтон туораабытын 
улаханнык курутуйан туран бары аймахта-

рыгар, билэр дьонугар биллэрэбит.
Кэргэнэ Анисия Иннокентьевна, 

уола Вячеслав

Тапталлаах кыыспар, эдьиийбитигэр 
Анисия Иннокентьевнаҕа, бырааппытыгар 
Вячеславка кэргэнэ, аҕалара

ВИНОКУРОВ 
Владимир Николаевич

уһун, ыарахан ыарыыттан олохтон барбы-

тыгар дириҥ кутурҕаммытын тиэрдэбит.
Ийэтэ Заболоцкая Р.Н., Намтан, 

Аппааныттан Овчинниковтар дьиэ 
кэргэттэрэ, Беляев В.И.

Күндү таптыыр балтыбар, эдьиийбити-

гэр Анисия Иннокентьевнаҕа, бырааппыты-

гар Вячеславка тапталлаах кэргэнэ, аҕата
ВИНОКУРОВ

Владимир Николаевич
ыарахан ыарыыттан олохтон туораабы-

тынан дириҥ кутурҕаммытын тиэрдэбит. 
Аһыыгытын тэҥҥэ үллэстэбит.

Эдьиийиҥ Екатерина, Евгений, 
балтыларыҥ Анжелика, Анна, 

күтүөттэриҥ Андрей, Владимир уонна 
Сергей Витальевич, Евдокия Петровна

Выражаем глубокое соболезнование 
Анисии Иннокентьевне и сыну Вячеславу в 
связи с большой утратой преждевременно 
ушедшего из жизни любимого мужа, отца

ВИНОКУРОВА
Владимира Николаевича.

Скорбим вместе с вами. Крепитесь. Мужай-

тесь. Пусть Намская земля будет ему пухом.
Все родные, близкие, друзья из 

с. Петропавловск Усть-Майского улуса

БУРУЙ АРЫГЫЛААҺЫНТАН ТАХСАР
Балаҕан ыйын 28 күнүттэн алтынньы 4 күнүгэр диэри - уопсайа 25 

иһитиннэрии киирбит: 8 — араас эчэйии, 1 — киһи өлүгэ, 6 — уоруу, 
3 — суол быһылаана, 1 — сокуоннайа суох наркотигынан эргинии, 
2 — экономическай буруйу кэһиини хонтуруоллуур отдел салааты-
нан, 1 - административнай буруйу оҥоруу уонна 3 — атын түбэлтэ.

30.09.15 с. суһал көмө диспетчера иһитиннэрбитинэн, 1974 с.т. Нам 
олохтооҕо гр. И. искэ уонна уҥа саннытыгар ытырыллыбыт бааста-
ах көмөҕө наадыйбыт. Бу күн Арбын олохтооҕо гр. А. 29 чыыһылаҕа 
киэһэ бииргэ арыгылаабыт киһитин тыл тылга киирсибэккэ төбөтүн 
туһаайыытынан быһаҕынан охсубутун туһунан ыалыгар билим-
мит. Алтынньы 3 күнүгэр сааһын ситэ илик Нам олохтооҕо Н., 2012 
с.т., моонньугар пневматическай сааттан эмсэҕэлээн суһал көмөҕө 
наадыйбыт. 04.10.15 с. Аппааныга гр. А. итирик туруктаах сылдьан 
гр-ка  Т. квартиратын түннүгүн алдьаппыт уонна кинини эчэппит.

29.09.15 с. Намнааҕы 2-с №-дээх оскуола таһыттан «Стелс» ве-
лосипед сүппүтүн туһунан биллэрбиттэр. Алтынньы 2 күнүгэр Ха-
маҕаттаҕа Москвитина уулуссаҕа турар дьиэттэн биллибэт киһи 
эмиэ велосипед уорбут. Балаҕан ыйын 30 күнүгэр Арбынтан иһи-
тиннэрбиттэринэн, дьиэ олбуоруттан күүс өттүнэн өттөйөн өлөрүү 
көрүҥнээх гр. А., 1969 с.т., өлүгүн булбуттар. Бэрэбиэркэ ыытыллар.

Балаҕан ыйын 28 күнүгэр Дьокуускай-Нам республиканскай 
трассаҕа Партизан нэһилиэгэр гр. П., 1974 с.т., Toyota allion массы-
ынанан «обгоҥҥа» тахсан баран, утары иһэр УАЗ массыынаҕа кэ-
тиллибит. Иномаркаҕа олорсон испит гр. А. эчэйии ылбыт. Бу күн 
Намҥа «Түөлбэ» ОК таһыгар Toyota crown мааркалаах массыына 
тимир остуолбаҕа баран түспүт. Олорсо сылдьааччы гр. В. араас 
эчэйиилэри ылбыт. 

ОГИБДД линиятынан 380 автотранспорт бэрэбиэркэлэммит. 120 
боротокуол толоруллубут. 4 итирик туруктаах суоппар тутуллубут. 
16 массыына ыстарааптыыр стоянкаҕа туруоруллубут.

ИДьО иһитиннэрэр

http://www.sunny.nsk.ru

